Poupenn : gronn aozet gant larvenned ar
balafenned, a dro enni da nimfenned a-raok dont
d'o ment reizh (An Here).

D'ar 15 a viz Gwengolo 2005

Ur sekred am eus a wask ac'hanon forzh
pegement. War ma spered e chom bemdez, ha dav
eo din ober’vel pa ne vije ket. Evel ur c'hoari eo
deuet da vezan. Gwelloc'h eo din kontai gevier.

Ne c'hellfen ket skrivain ar wirionez zoken. Ne
ouezer morse piv'c'hellfe lenn kement-mafi
diwezatoc'h.

Met setu, en ma izellafi emaon. Skrivaii a rin
breman el levrig-mafi a-wechou, evit en em frealzii
sur a-walc'h. Pe evit en em adlenn evel pa ne vije
ket ma istor, ivez.

Laret ez eus bet din e oan o kregifi gant
bloavezhiou bravafi ma buhez. Ne gredan ket
kement-se. Pa oan bihan e oa mall ganin kreskifi.
C'hoant am boa dont da vezan plac'h, unan wir.
Bezan barrek da gomz evel ma c'herent, kompren
traou diaes da intent ha lakaat ar bed da drein
bravoc'h. Met tamm-ha-tamm em eus merzet n'em
boa ket bet ezhomm da greskifi ken buan.

Mammig he deus laret din e kresken buan-tre.

Met me n'em eus ket mui c'hoant.

Bemdez ez an d'ar skol hep youl ebet da
labourat, da strivan. Stranifi’ran war ar straedou,
ma-unan-penn, hag er mareou-se en em santan an
elirusafi. Alies eo gant mousc'hoarzh ur bugel pe un
dresadenn ouzh ur voger e kavan nerzh da vont d'ar
skol a-benn ar fin, hep klemm. Met zoken ma
kavan se torr-penn ez an bemdez d'ar skol.

Gouzout a ran re vat n'emaf ket ar chafis-man
gant an holl vugale.

Kaout kement a chafis, ha chom hep ober ur
van douiti.

Ne labouran ket er skol. Pe kentoc'h, ket a-
walc'h. Met n'eo ket n'em eus ket c'hoant labourat.
"Na laosk ket da huiivreou da vont", en deus laret
ur wech ur c'helenner din.

Just a walc'h, ne laoskin ket anezho da vont.

D'an 20 a viz Gwengolo

Iskis eo, met daoust ma ne gontin ket pep tra
em eus ezhomm skrivaf. Ha pa vefen an hini
nemeti a gompreno. Santout a ran e c'hellan kaout
ur sell neptu ouzhin ma-unan, ha vad a ra kement-
se din. Ar mintin-mafi em eus adlennet’pezh’m oa

skrivet dec'h. Ha divizet em eus kenderc'hel,
bewech m'em bo c'hoant pe ezhomm en em
zisammaf. Spi m eus e c'hellin lenn ar geriou-se
trankilik a-benn dek vloaz pe muioc'h, ha lavaret
ouzhin ma-unan : "Na sot e oan d'ar mare-se ha
pegen chenchet eo an traou dibaoe !"

A-benn arc'hoazh’vo deiz adarre. Piv oar, an
traou sac'het hiziv a gavo un diskoulm marteze ?

D'an 22 a viz Gwengolo

Un devezh ouzhpenn, borodus, hir, divlaz ha
difin.

Hag-efi eo sirius ar bed tro-dro din ? Ur bed ma
vez an arc'hant hag an aon mestr warnaf.

Desket em eus kontafi warnon nemetken abaoe
ma’m eus komprenet-se.

Echu gant treitouriezh ar "vignoned", gant ar
rebechou displijus a-drefiv ma c'hein, gant ar
garantez zoken.

Aesoc'h eo dibaoe. Pa'm bez poan e ouelan ma-
unan, em gwele pe er priveziou. Hag e tremen, evel
ur barrad avel. Met gwelet e vezan evel un den ken
difoultre ma ne vez ket komzet ouzhin ken. Aesoc'h
€0, a-benn ar fin. Ne zlean netra da zen ha ne
c'houlennan netra digante.

Spontet on un tamm ne gomprenfe ket tud ma
c'hlas ma mod da welet an traou. Lefivan a reont
gant traou dister, spontet e vezont kerkent ha ma ne
vezont ket ken gant o strollad mignoned. Aon
bezai dilezet. Ma ouifent.

Met ne ouiint biken.

Lennet em eus ur gelaouenn e ti ar medisin a
lavar eo ret degemer an darvoudou tremenet evit
bezai gouest da vont war-raok.

C'hoant em bije gouzout hag-efi eo ret asantifi
da bep tra.

D'ar 27 a viz Gwengolo

"Un dakenn dour e mor an dud" on. Ha ken
gwan en em santan. Chalet on. Ha fulorifi’ran meur
a-wech bemdez en abeg da se. Mezh zo warnon o
vezai drouk diwar abegou toull. Mezh zo warnon o
skrivaii ar geriou-se zoken. Ha fuloret on o kaout
mezh, o vezan ken dister.

Hiziv em eus gourdrouzet va c'hoar vihan. Met
n'he doa graet tost netra. Fuloret'oan, a-enep netra,
pe a-enep pep tra, marteze. Hag hi an hini eo he
deus paket he fegement. Paourkaezh plac'hig. Bon,

n'eo ket un aelez memestra. Me kennebeut, war a
seblant.

O lakaat liv glas war he daoulagad e oa. Kredifi
'ra d'am c'hoar eo se, kreskif. Bravigou ha livaj,
dilhad gant muioc'h a zoullou eget a zanvez, a laosk
pep tra war-wel, ha botou uhel.

Marteze e oan hefivel d'he oad. N'ouzon ket
ken.

N'am eus ket sofj bezaii bet seizh vloaz. Ha
n'em boa ket ur c'hoar vras da huchal warnon. N'on
ket ur plac'h, hervez tud’zo. N'en em wiskan ket
evel ar merc'hed. Dishefivel on diouzh merc'hed ma
c'hlas. Ne gomprenan ket anezho ha ne gomprenont
ket ac'hanon. Setu ne reomp nemet kejan an eil
ouzh eben ha ne vez kudenn ebet etrezomp. Nec'het
vezan memestra gant merc'hed’zo. Aon’m eus n'en
em rentfent ket kont eus peseurt brud zo warno pa
vezont gwisket er mod-se, livet o dremm evel
furlukined trist.

Kredifi a reont int bras pa vutunont e-pad an
ehan. Ma plij dezho. N'em bo ket truez outo. D'am
sofij on pell diouzh o doareou krennard. Dizoujus
int ouzh kement tra'vez roet dezho pe graet evito,
lavarout a reont geriou gros bep daou c'her, met
lefivaii a reont p'o dez un notenn izeloc'h evit 12.
Sur a-walc'h ez eus krennarded ha n'int ket evel-se.
Siwazh din n'emaint ket tro-dro din.

Ur yourc'hez, ur chelpenn, ur baotrez on
marteze, met doujafi’ran d'am familh, d'am c'horf,
ha d'an dud all. C'hoant’m befe e komprenfe ar re
all kement-se hep dispakafi va sofij. Divizet em eus
chom mut war ar poent-se. N'eo ket dav komz
diwar-benn se gant tud a-oad ganin. Feuket’vefent
ha ne glaskfent ket chefich. Un tammig nul on d'en
em santout uheloc'h eget ar grennarded all. Met
n'em eus ket c'hoant bezafi jentil ha pakai
flac'hadou en abeg da seurt emzalc'hou. Diaes’vo
din koulskoude chom hep mont daveto.

Ur mousc'hoarzh a zo trawalc'h evit lakaat va
c'halon da ganai, hag evit ijinafl ur bed leun a
garantez.

D'an 10 a viz Here

Galvet on bet mintin-mafi e burev ar
penngasour : hervezafi n'on ket fur a-walc'h, ne
labouran ket, ha ma kendalc'han gant an hent-se ne
vo nemet dilabour en dazont evidon. Gouzout a ran
perak en deus pedet ac'hanon amatfi e gwirionez.
Gwelet en deus ac'hanon o tufafi dre ar prenestr.
Mezh’m oa evitan, evit bezan fuloret evit ken
nebeut a dra.

Sellet en doa ouzhin, fuloret, en ur hejaf va
c'haier kenskrivan dirak ma fri. "Kelaouet’vo da
dud, hag gwelet e vo gant ar c'huzul klas, hag all,

hag all. " Ne oan ket mui o selaou. Graet em eus ur
penn trist, en ur ober van da zegemer an
evezhiadennou en un doare sirius-kenaii. E gwir ne
raen ket forzh. Klevet a raen met ne selaouen ket.

Sellet em eus pizh ouzh e chupenn, e sweat
diroget en tu kleiz, ouzh e varv troc'het fall.

Ha plijet e oan bet, o sofijal : benn ar fin eo ar
c'hoariva un danvez a-bouez er skolaj.’Giz-se on
gouest da dreuzvevaii, da warezifi ma zamm buhez
diouzh korventennou an diavaez.

Setu echu an abadenn. Laouen ar penngasour o
welout ur plac'’h ken seven a-dal dezhaf. Ken
difoultre e gwirionez.

Da zek eur hanter em boa un emgav gant
Gwenn-Lyn.

"Un dra bouezus" he doa da lavaret din.
N'ouzon ket re perak omp tostoc'h an eil d'eben
breman. Koulskoude er bloavezhiou skolaj e veze
atav oc'h ober goap ouzhin. Pa'm eus adkavet
anezhi he deus lakaet ac'hanon da lenn he c'haier
leun a varzhonegou skrivet gant tud dianav, n'ouzon
ket re perak. N'em bije ket kredet e kavfen ken brav
ar varzhoniezh, setu ‘m eus divizet adskrivan lod
anezho.

N'eo ket ken nul hag ar pezh a vez studiet el
levriou lennegezh.

Avel a-benn
Izel eo ar mor
Huchal a ra an den kozh.
Philippe Babilotte

D'ar c'hentail a viz Du

Krog eo ar vakansou. E ti Tadig emaon, gant
Ewen. Pemp bloaz eo dija.

N'on ket en ma aez en ti-mai. E ti Mammig e
vez aesoc'h, ur gambr din am eus. Petra eo aman ?
Ul loch bihan, un armel voger.

Bewech ma teuan en-dro e rankan deskifi pep
tra adarre, evel pa vijen un estraijjourez. An
nozvezh kentaii a vez diaes atav, daoust d'am
mamm-gaer bezai jentil ouzhin, dreist-holl abaoe
an devezhiad fulor, fulor ennon o welout anezhi o
furchal e-barzh ma zraou. "Met evit renkan da
zilhad e oa... ", he deus kredet lavaret din.

N'he deus ket komprenet on ur plac'h vras
brematfi, ha ne c'hello biken kompren pegen diaes
eo bet gwelet Tadig o kuitaat ac’hanomp da vont da
vevafi ganti, o laoskel Mammig, yaouank ha
dilabour, hec'h-unan. Ne c'hello biken kompren ha
n'em eus ket c'hoant e komprenfe.

Mamm-Gozh a lar din alies eo arabat malafi an
darvoudou kozh : ar Grennamzer e oa, un amzer
dremenet.

Gwir eo on bet plijet pa'm eus bet ur breur
bihan. Ar vamm-baeron on bet zoken.

Pa oa bet lavaret gant Tadig e vefe ret din mont
d'an iliz ha deskifi pedennou em boa mouzhet un
tamm. Met lorc'h ennon o tougen Ewen, hag a oa ur
babig nevez-ganet d'ar mare-se, ha plijet on bet
gant pep tra : ar sonerezh, ar profou, ober war-dro
ur c'hrouadur ken tener, ken bihan. Ha tamm-ha-
tamm eo deuet da vezai bras. Gwelet em eus
anezhafi oc'h ober e gammedou kentadi, pe o klask
lavaret va anv. Diaes eo din koulskoude asantifi en
defe atav c'hoariellou nevez, hag e vefe lakaet ar
gaoz warnafi ken alies ouzh taol. Gwir eo, ur
veajourez on, roudenn gwreg ma zad gwechall.
Penaos e c'hellfe bezafi mod-all ?

N'em eus ket profitet eus va vakafisou. Poent
din fifival un tamm. Lavaret he deus ma amezegez
din e oa ur staj Aikido e Kreizenn ar re Yaouank
goude warc'hoazh. Ne gredan ket re mont di.

Gwelet a rin.

Divizet em eus e skrivfen ur barzhoneg e fin
pep tamm skrid. Setu un "haiku" am eus lennet war
un daol el lise, bet skrivet gant n'ouzon ket piv.

Piv a yelo da glask an heol
War ar bern teil ?
Gwad’ba beg al louarn.

D'an 13 a viz Du

Deuet eo en-dro eus bro Afrika m'emati o
labourat bremafi. Pa oan degouezhet dirak ti
mamm-gozh Meni em boa komprenet diouzhtu.

Ur Volvo nevez-flamm, hag ur blakenn niverif
eus bro-Spagn. Kroget on da grenafi ha c'hoant bras
din skarzhafi kuit d'an daoulamm ruz. Met ret e oa
din kas paperou a-bouez dezhi ha ne c'hellen ket
daleai. Gant ar galon o talman krefiv-tre em eus
bountet war an nor. Aze e oa, brasoc'h c'hoazh evit
a-raok, o flapifi ganti. Roet em eus an teuliad da
Veni, ha balbouzet em eus digareziou : "Ne'm eus
ket amzer, Ewen a zo chomet e-unan er gér,
kenavo. ". N'on ket chomet muioc'h evit un tregont
eilenn bennak en e gichen met trawalc'h e oa evit
gouzout e rafe atav kement aon din. N'em boa ket
c'hoant pokat dezhafi, ha poanius eo bet din sellout
ouzh ar mousc'hoarzh war e vuzellou. Ket.
Biskoazh ken.

Meni a seblante bezai trubuilhet gant va
doareou, evel pa vije bet o tizoleifi ur verc'h vihan
nevez, diaes da gompren. Ur wech er-maez, em eus
analet an avel fresk, ha kroget on da redek, da
redek. Kenavo, al louarn !

D'ar 15 a viz Du

Distro d'al lise. Skritellou peget e pep lec'h
ouzh ar mogeriou : titourou diwar-benn ar merc'hed
gwasket er bed, a-enep ar brezel, ar bombezennou a
darzh bemdez dindan treid bugale Afrika pe Azia.
Piv an diaoul en doa lakaet anezho ? En trepasou,
en oaled, e diabarzh ar priveziou zoken.

Ne gomprenan ket, ha ne'm boa biskoazh klevet
komz deus sifrou ken uhel : bep pevar devezh, ur
vaouez lazhet e broC'hall gant he gwaz ! Digredus !

Pa sofijan e vezomp holl peg ouzh ar skinwel
ur wech echu ar skol, dirak c'hoariou droch evel
"An ibil gwan" pe abadennou "dudi" a c'hoari gant
pal brasai an dud er vuhez : kaout moneiz, moneiz
atav !

A-benn ar fin em eus gouezet piv’oa an hini en
doa lakaet ar skritellou. Ur plac'h lesanvet "bolenn
riz" abaoe an afer-se. N'ouzon ket he gwir anv
zoken. Blev rodellek dezhi, ur plac'h atav o
vousc'hoarzhin ha laouen, ha diseblant dirak an dud
na blij ket dezho seurt emzalc'h. Stourmet he deus
evit ma ne vefe debret nemet ur volennad riz ur
wech ar sizhun e-lec'h ar pred boutin, ha deomp da
reifi ar sammad espernet evit ar broiou paour.

Den ebet n'en deus asantet, na kelenner, na
lisead. Tarzhet en deus Goulven dirazi o lavarout :
"Ne c'heller ober netra. Da betra servij stourm a-
enep an embregererezhiou etrevroadel ? Se eo
ekonomiezh ar bed. Ne dalvez ket muioc'h eget un
tenn er c'hleuz. " Hag hi da genderc'hel, gant he
follennou da sinai, he z/t-shirtou da werzhan,
trankil ha solut.

Goulven a zo e kentail S, hag e wel pep tra en
un doare skiantel. N'ouzon ket re petra ober. Feiz,
pa welan ar skritellou, pa lennan anezho e vezan
direnket un tamm.

Stourm a-enep petra ? Piv kredifi ? Ne ‘m eus
ket c'hoant bezan ur soudard sentus ha seven, €
forzh peseurt strollad e vefe. Pa sofijan ez eus tud
paour sikouret gant kevredigezhou dengar pa vez
gwerzhet d'o bro armou ganeomp, ni ar broiou
pinvidik ha " madelezus " ! Penaos e c'hell
mennozhiou ken enep dont eus ar memes lec'h ?

Bez e oa ur frazennig skrivet e-traofi unan eus
ar skritellou peget gant ar plac'h :

N'on na breizhad, na gall, na leton, na sinaad.
Kement-se holl ez on war un dro,
den boutin hag hollvedel
Gant ma dent e krogan er bed a-bezh
Gant ma stouo ar rouaned
dirak ar re baour.
Armand Robin

Petra'dalv ? Perak ne vefen ket genidik eus ur
vro bennak ? Alies ez eus re a c'houlennou em fenn.
Diaes eo ober € hent’barzh ar bed-maii.

D'an 30 a viz Du

Yen-ki er-maez. Ha koulskoude tomm-berv em
c'halon. Resevet em eus ul lizher digantafi. Ne oa
ket skritur al louarn, dre chails. Ne ‘m eus ket
kredet digerifi anezhafi e penn kentafi. Ken laouen
ha ken aonik da c'houzout hag-efi’oa dioutail. Un
SMS en doa skrivet din dija. E-mailou zoken. Met
ul lizher, fromet on ! ? Laouen on. Hag evel pa vije
bet adlivet ar bed e liviou sklaer eo. Melen, ruz-tan,
oraijez !

Marteze e laoskin un tammig va skridou a-
gostez.

N'em eus ket mui c'hoant skrivaii. "Karantez "
e vez graet eus ar galon o talmifi, tommder e pep
lec'h, c'hoant kanaii ha dansal ? Kouezhet on zoken
o pignat diri an ti, o tistreifi d'am c'hambr evit lenn
al lizher.

Tresadennou, lizherennou a bep seurt ment,
c'hoarzhin a ran, brav ar bed, ar vuhez, divaskell
ouzh ma c'hein, o nijal emaon. Trugarez, Hugo !

Neuze, deizlevr kaer, da guitaat a ran evit ur
pennadig. 'Rez ket bil. Distreifi a rin’benn nebeut !

D'ar 15 a viz Kerzu

Salut dit, setu me o tont en-dro da fiziout
ennout ma zrubuilhou. Spered ar baotred hag ar
merc'hed n'int ket graet hefivel, ‘m eus aon. Diaes
eo kompren ac'’hanon a-wechou, marteze on re
brim, marteze n'on ket. Ken aes eo treuzkompren ur
ger, ur sell, un emzalc'h. Ne sofije ket din e oan bet
drouk hag em boa feuket anezhafi. Goaperez ? N'on
ket. Onest, setu tout. Lavarout a ran an traou, evel
ma teuont, setu holl.

Gwelloc'h din kontafi’pezh’zo bet, marteze e
komprenin gwelloc'h ur wech skrivet pep tra war an
tamm paper-mai.

Un dek bennak e oamp dirak ar sine. Mari ha
Lena a oa o c'hoarzhin, hag Hugo n'en doa ket
kavet netra gwelloc'h d'ober eget bountafi anezho
ouzh ar voger, hag ober van da skeifi ganto. O
c'hoarzhin forzh pegement e oant. Ne oan ket em
bleud, peogwir ne blije ket din seurt merc'hetaj
(marteze e oan gwarizius un tamm ivez).

Kaer em boa lavarout dezhafi paouez gant ar
bleupachou-se, n'en deus ket selaouet ac'hanon.

Darbet e oa bet dezhafi chom a-sav pa'n doa gwelet
ma daoulagad fuloret-ruz. Met kendalc'het e oa
memestra, ha setu petra'n deus kredet ober : Mari a
oa o sellet war va zu, hag efi’oa a-drefiv dezhi.
Dreist he bragou e voe gwelet un tamm eus he
bragou-bihan. Hag efi da sachafi war he bragez,
oc'h huchal " Sellit, na pegen brav eo !”, hag hi da
vont ruz-tan ha da skarzhai kuit mezh ha fulor
enni. Hag Hugo hag ar baotred all dirollet da
c'hoarzhin. Ha me, etre Lena spontet hag ar
merc'hed all o chom digor o beg war nav eur. Un
eilenn zo aet ganin evit kavout ur respont : "Pa
sofijan e kreden’oas un den speredek ! Ne'z peus
nemet se d'ober ? Paourkaezh paotr !". Hag on aet
kuit, hep pokat da zen, fromet ha droug ennon.
Fuloret on gant holl anezho.

Klasket em boa un tamm Mari er straedou met
n'em eus ket kavet anezhi. Aet oa d'ar gér buan, sur-
ha-walc'h. Lena, Yann, Miréne pe Virgile, an holl
anezho a oa e-barzh ar jeu.

Chomet on da ruzail war ar straedou, en ur
sofijal er paotr-se hag am boa kement c'hoant da
gredifi ennafl... O paouez dizoloeiil ur paotr a oa
lorc'h ennafi da waskaf ar merc'hed ha da derrifi o
revr e oan. Ne oa ket evel-se’oa safiset bezan !
Ne’oa ket evel-se 'oa en ma sofijou ! Ne c'hellen ket
paouez da ouelaii, paour-kaezh labous e kaoued ar
vuhez, ma hufivreou o vont da get.

Aet da get, ur wech ouzhpenn.

E-pad an noz, tamolodet e-barzh ma gwele, ne
zeuen ket a-benn da gousket. Ur paour-kaezh
poupinell e oan, disofijet war estajerenn ur gambr,
leun a boultrenn, evel re ma bugalea;.

Dilezet, ankoueet.

Aet on neuze d'ober un dro er-maez, ha kerzhet
en avel fresk en deus frealzet ac’hanon un tammig.
Ne resevan lizher ebet ken, ha kaer ‘m eus
sellet ouzh ma hezoug, ne skriv den ebet din. Ha ne

yin ket da gerc'hat anezho.

Ar vuhez el lise : evel boaz, hir, borodus, un
nebeud prantadou ma vez berr amzer ganto :
kenteliou arabeg, kastilhaneg. (pegen plijus ober
kaligrafiezh !).

E-pad ar re all ? Seblantout’ra din koll amzer, koll
ma buhez. Dre chaiis ez eus bet kroget gant ur
"c'hlub c'hoariva". A bep seurt tud a zo e-barzh :
sonerien, kanerien, tud leun a ijin, hag a brient un
abadenn, met hep gouzout penaos e vo an disoc'h,
ha se a bljj din !

Mod-all, netra ispisial, nemet ur barzhoneg all
evit ar paotr a vo dishefivel diouzh ar re all, ma vez
tu da gavout anezhafi, un devezh bennak. (Ma... ,
evit ur plac'h ez eo bet skrivet ar barzhoneg-mati,
met dav eo ijinai eo evit ur paotr, ar memes
karantez €o).

An hini a garan
N'he deus ket gallet dont er bed.
He c'hlevout a ran o ouelan
Pa nijan e-kreiz ar stered
A-boan desket bevan
Ma'z eo ret
Kimiadin
Gwelloc'h eget tresai
Skrivan
Gwelloc'h eget komz
Kanan
Gwelloc'h eget kanari
Tevel.
Yann-Ber Piriou

Met ne davin ket. Kenderc'hel a rin da skrivaii.
Ret eo din en em zieubiil diouzh hirnez ha
divlazded ma devezhiou.

D'ar 17 a viz Kerzu

Iskis eo ma huiivreou. Met o c'harout a ran kalz
memestra. Trist int evel mousc'hoarzh ma mamm.

Met ken brav e kavan anezhafi. Siwazh, hufivre
fenoz n'eo ket gwall vrav.

Ma hufivre ? O kerzhout emaon en
defivalijenn. Ha gwelout a ran goulou. Desachet on
gant ar goulou-se ha ne gomprenan netra ken,
lonket on gantai, hag erruet on e-kreiz ar c'hlas.

Eman an aotrou Lopez o sellout ouzhin, hag el
ha dirollafi da c'hoarzhin. Ha tud all ar c'hlas ivez.
Hag an daerou da ruilhafi war va divjod adarre, met
ne verzont netra war a seblant, ha kenderc'hel a
reont da c'hoarzhin, muioc'h-mui ha krefivoc'h
krefivafi. .

Ret eo din mont kuit. Sofijal a ran ennafi dek
gwech bemdez. Met ket bremaii. Div eur vintin eo.

Digoret’m eus ar prenestr. Ur gaouenn’zo o
kanaf dous en defivalijen. Ha ken brav e kavan ar
son-se ma ruilh daelou war va divjod. Ne
gomprenan ket mui netra. Gouest on da chom
disoursi dirak geriou ha jestrou lous paotred ar
straed Auguste Brizeux ha lefivaii a ran evit kan ul
labous ? Riv’m eus. E-barzh ma c'halon kement
hag er-maez. Adserrifl a ran ar prenestr. Skarzhafi a
ran sioulder an noz evit en em adkavout gant
trubuilhou ma c'halon. Klask kousket en-dro.

Pa zihunin e vin skuizh dija.

D'an 20 a viz Kerzu

Nedeleg al lise... Chomet e oan da gousket,
gant aotre Mammig ha Tadig (laouen on bet, a-
unvouezh e oant, ne oa ket erruet abaoe pell), met

breman n'on ket sur e oa ur mennozh mat. Kroget
oa bet gant sonennou, c'hoariva, filmou graet gant
skipailh Goulven.

Dreist e oa bet an nozvezh : chadennou tud o
taiisal asambles, o c'hoarzhin. Met gant an alkool
degaset dre guzh gant tud’zo eo bet chefichet un
tamm an traou. N'on ket didamall e-barzh an afer,
a-dra-sur. Roet em boa arc'hant dezho evit prenafi
peadra da dremen fin an nozvezh... Met ne soiijen
ket e vefe e-giz-se, "riboulat" : da ziv eur noz e oan
o tislonkafi er priveziou. Sofij am eus he deus Mari
sikouret ac'hanon da vont betek ma gwele, ken
mezvez ha klafiv ma oan... Tud’zo o deus kontet
din e oan bet o tafisal gant ur paotr n'anavezen ket
hag e oan kouezhet war al leur e-kreiz ar sal. Na
petra’ta !

Ar gwashai eo ne'm eus sofij eus netra.

N'ouzon ket dres petra'm boa graet e fin an
nozvezh. Da vintin e oan kollet-mik, aon bras ‘m
eus bet o welout em boa kousket gant va dilhad, en
ur gambr dianavezet. Ma'z on bet mezvez betek
dafisal gant ur paotr dianv eo grevus !

Mezh’m eus un tamm (kalz zoken)... Aon ‘m
eus e vefe kontet ma zroiou-kaer d'am zud. Un
nebeud kerent ha kelennerien a oa e penn-kentafi an
nozvezh. Hag aze’oant c'hoazh da hanternoz, pa oa
troet fall an traou ? Petra'laro ma zud ?

Daoust ha fuloret e vint ? Deskifi ar vuhez eo
ober sotoniou ivez, setu ar pezh a lavarin dezho.
N'o doa ket graet seurt traou pa oant yaouank,
marteze ?

D'an 21 a viz Kerzu

Laouen on gant degemer ma zud, n'int ket bet
drouk. Nec'het’oa Mammig. Goulennet he deus ur
bern traou diganin : ar vuhez el lise, ma mignoned,
ar gelennerien, ... Sofijal a ra dezhi e teu ma
emzalc'h eus ar c'hudennou’m eus. C'hoant he deus
sikour ac'hanon sur a-walc'h. Laret’m eus e oan
skuizh e fin an trimiziad, hag e oa ret din kousket
mat e-pad ar vakansou evit mont gwelloc'h !

Siwazh, eo bet gouel Nedeleg ur sapre
c'’hwitadenn ! Ar familh a-bezh’oa aze : Ewen,
Milena, ma zad-kaer, ma mamm-gaer, o tebrifi
asambles, o evaifi, peoc'h war an douar d'an dud a
volontez vat... Siwazh, kroget e oa mamm-gozh
Nena da rebech un draig d'am zad. Degemeret e oa
bet fall gantafl hag aet e oa kuit a-daol-trumm gant
ma mamm-gaer, ha dilezet o doa Ewen o c'harmal
dirak e damm gwastell hanter debret, ma mamm-
gozh prest da lenvan, Milena dirak e boupinell o
klask frealzifi anezhi, ha me, didrouz ha trist.

Nedeleg laouen, ma revr !

Poupenn Priz ar yaouankiz 2007 5



D'ar 22 a viz Kerzu

Bevaii a ran en ur vourc'h vihan ha nul. E-tal
an ti-boulafijer, an davarn hag ar blasenn. A-
wechou eo dedennus sellout dre ar prenestr.
Bandennad lavagnoned ar c'harter a vez bep sul du-
se, o stranifi asambles. Plijet e vezan o sellet outo
hep na ouifent. [jinafi a ran un anv dezho, ur vuhez,
ha kement tra’zo.

Atav ar memes re, hag evel pa vijent mignoned
kozh din int. Dreist-holl pa ne c'hellont ket va
gwelet. Daou pe dri c'hwil-tan o deus kenetrezo.
N'ouzon ket e gwirionez eus pelec'h e teuont.

Ar re-se a duf war al leur hag a vutun kalz. Lod
a lar int skouer fall ar yaouankiz e kér. N'on ket tre
a-du gant kement-se. Ar re nemeto a vez gwelet int,
tra ken. Enoeet on, n'eus netra d'ober, memes ma
amezegez’zo aet d'ober un tamm tro da welout ar
familh, ha me, plac'h paour’ma z'on, n'on ket
gouest da gavout un dra dedennus d'ober.

Sellout dre ar prenestr’zo dudiusoc'h eget
netra, neketa ?

D'ar 25 a viz Kerzu

Erfin. Diouzh ar mintin eo bet roet ar profou.

Milena a zo bet laouen-spontus gant ar sae
indianez am eus prenet dezhi. Laosket he deus a-
gostez al livaj dremm hag ar c'honeriachou bet
profet dezhi gant familh he zad. Pa sofijan e vez
lakaet c'hoazh ar re vihan da gredifi eo gwir an Tad
Nedeleg !

Gant Mamm Gozh ez eus bet profet din peadra
d'ober kaligrafiezh. Laouen-kaer on, gallout a rin
pleustrifi un tamm war tammou paper bras em
c'hambr.

Sur ne vo ket plijet Mammig, kaer he do
huchal warnon, va c'hambr eo, hag ar mogeriou zo
din ivez.

C'hwitet eo bet an traou gant Tadig. Seblantout
a rae bezai fier-ruz pa'n eus roet din ar prof en
devezh a-raok. Prometet chom hep e zigerin a-raok
ar mintin goude. Pa’m eus diroget ar paper on bet
feuket-bras gant ar pezh’m eus kavet e-barzh. An
istrogell-se’n eus prenet din CD Alizée !

Pellgomzet em eus dezhaii evit kompren,
displeget hag en deus, chalet-kenaf, en doa sur-ha-
walc'h droukvesket ma frofou ouzh re tud all ar
familh.

Dreist. Ne vo roet din ma frof nemet d'ar 15 a
viz Genver, pa yin d'e di en-dro.

Bevet ar familhou dispartiet !

D'an 3 a viz Genver

Ne'm boa aozet netra evit devezh diwezhai ar
bloavezh. Ha gouzout a raen he doa c'hoant
Mammig mont gant mignonezed da di Brigitte da
lidan ar bloaz nevez.

Setu'm eus lavaret dezhi e vefen laouen da
chom gant Milena er gér, evit ma c'hellfe mont
d'ober 'pezh'blijfe dezhi da noz. Er penn kentafi ne
oa ket entanet, met ken youlek e oan d'en ober m'he
deus asantet, laouen o kaout un tamm amzer eviti
hec'h-unan. Goude em eus pellgomzet da Dadig.
Gouzout a raen e yafe da zebrin en ur preti bennak
gant ma mamm-gaer. N'eo ket bet a-enep ma
chomfe Ewen ganin ha Milena. Ha setu penaos ‘m
eus aozet nozvezh vravai ma vuhez gant ma
breudeur ha c'hoarezed ken tost ha ken dishefivel
war un dro.

Leun a c'hoarzhadennou eo bet an nozvezh.
Kousket hon eus hon tri e gwele bras Mammig.
Komzet hon eus eus pep tra, eus 0 amourouzien
dezho, eus ma re ivez. Biskoazh n'em boa komzet
ganto en un doare ken sirius. Morse n'em boa
gwelet anezho evel tud par din. E-pad an nozvezh-
se em eus komprenet ne oa ket an oad, na liv ar
c'hroc'hen, na netra a seurt-se a gonte, met pezh
oa’barzh hor c'halonotu.

Gouzout a ran ne gompreno den ebet eus ma
c'hlasad e c'hallfen bezafi bet plijet gant un nozvezh
a seurt-se. Sur a-walc'h o do-int evet betek re,
dislonket er-maez, ha graet traou dister met fentus.
Ne gredint morse ac'hanon pa larin e kavan
gwelloc'h chom gant ma zammig familh eget ganto.

Graet eo dija ma dibab etre an evaj ha ma daou
damm bruzunenn. Ma breur. Ma c'hoar.

D'an 30 a viz Genver

Un dibenn-sizhun evel ar re all. Betek ar sul
vintin.

Mammig a oa dirak ur meneziad dilhad lous, e-
kichen ar mekanik kannafi, azezet, dififiv, ha dour
en he daoulagad. Ne ‘m eus lavaret netra ha n'he
deus ket gwelet ac'hanon. Gwir eo, ne reomp ket
kalz tra er gér. A-boan distroet eus al labour e vez
ret dezhi fardai ar boued, kempenn an ti, ober mil
micher ur vamm... Hag an tad-kaer, paotr jentil, a
chom da lenn ur gazetenn, d'ober traou kalz
pouezusoc'h gant e urzhiater, dre ar pellgomz...
Paour-kaezh Mammig... Penaos ober ? Klask a ran
renkafi ma zraou, reinl un tamm kalon dezhi, fardan
ur wastell evit an dibenn-pred. A-wechou e kan a
bouez-penn kanaouennou he yaouankiz, stourm ar
merc'hed er bloavezhou 80 pa oa diaes d'ar

merc'hed diforc'hai, pa oa e-touez ar vanifesterien.
Se a ra vad dezhi, met ne chefich ket : ar bed a dro
atav evit ar baotred... Lennet em eus al levr skrivet
gant " Na gisti, na sujidi ", merc'hed e kériou bras
hag a zo bet gwallgaset gant ar baotred.

N'on ket ur stourmerez, met n'on ket diseblant
ivez... Peseurt plac'h a c'hellfe bevaii goude seurt
krizderiou ?

D'ar 15 a viz Chwevrer

Bet on o0 welout Mamm-Gozh Meni hiziv.
N'em boa ket gwelet anezhi abaoe m'eo deuet-efi
d'he zi gant e Volvo flimm-flamm.

Pa sofijan em eus chafis e vevfe ma mammig-
kozh un nebeud kilometrou ac'hann ha ne oan ket
bet ouzh he gwelet abaoe miz Kerzu ! Mezhus en
em santan un tamm. Met ne oan ket bet o welet
anezhi betek bremaf rak ne'm boa ket c'hoant e
c'houlennfe diganin perak e oan tec'het kuit p'am oa
gwelet ma " c'heniterv muiafi-karet ". Ar mintin-
mafi em eus divizet mont da welet anezhi
memestra.

Mankout’rae din he c'hoarzh hag he gwastilli !

Sofjal a rae din he defe ankouet an istor-se...

Met n'he doa ket, hag ur wech azezet dirak ur
banne laezh tomm, gant mel ennafi, eo kroget da
c'houlennata ac'hanon, evit " kompren un emzalc'h
ken iskis eus perzh ur plac'hig ken jentil ".
Respontet em eus evel pa ne'm bije ket mui sofj.
Pell’zo ne'm boa ket livet gevier ken gros...
Dinervet e oa un tammig. Laret he deus din e oa bet
feuket-bras ha trist un tamm al louarn. Siwazh, ma
c'hellfe bezan gwir | Met un den ken pout hag efi ne
c'hell ket bezai trist.

Ne blij ket din ober droug d'am mamm-gozh,
ha trist e oan o chom hep lavarout ar wirionez
dezhi. Met ret eo din lakaat anezho da gredifl ez on
ur verc'hig onest ha direbech.

Sell Meni o parafi warnon'oa pounner. Klasket
em boa komz eus traou all, ar yenijenn, ar mel a oa
war an daol, ma breur bihan hag ar skol... Met
santout a raen ne c'hellfe ket mui bezafi evel a-raok.
C'hoant he doa gouzout hiroc'h.

- Lavar din ar wirionez, petra a zo bet
etrezoc'h ?

- Netra, Meni, gouzout a rez, bed ar

grennarded a zo diaes da gompren a-wechou...

Disofij buan kement-se, mar plij, Meni karet.

Poket em boa dezhi krefiv-tre, sapre mamm-
gozh ken sioul, solut ha jentil. N'em eus ket c'hoant
distruj anezhi.

Ar paourkaezh den-se a rae d'an traou bezaii
luziet etre ma mamm-gozh muiafi-karet ha me. Un
druez, ur vezh... Hag ouzhpenn e oan o wareziil
anezhafi dre c'hoari e giz-se.

Un deiz, Mamm-gozh, e lavarin dit ar
wirionez. En touil a ran.

D'an 22 a viz C'hwevrer

Koc'h ki, va amzeriou zo deuet din. Ha poan
gof spontus war ar marc'had !

Chomet on du-mai neuze, da c'hortoz ec'h afe
kuit ar boan. C'hoant’m befe e pokfe Tadig war ma
boubouenn hag e yafe kuit an droug, evel ma rae pa
oan bihan. Met n'eo ket ar memes seurt poan, ‘m
eus aon. Diaes’vo da Dadig ober kalz tra.

Digalonekaus eo gouzout em bo poan gof bep
28 devezh (war-dro, na bizmigomp ket !)’pad un
nebeud devezhiou, betek ar " menopoz ". Youpi !

C'hoant em boa skrivan un tamm amaif, met ne
zeuan ket a-benn zoken.

Emaon o vont da glask kousket un tamm em
gwele (tomm !), goude bezaf bet lonket ul
louzaouenn bennak...

D'an 2 a viz Meurzh

Ur strollad c'hoariva omp bet o welet hiziv,
asambles gant liseidi Diwan Karaez. Drol e kavan o
doare darempredifi. Seblantout a reont bezafi tost an
eil d'egile, ha ne gomprenan seurt... Komprenet’'m
eus un dra ha na'm boa morse sofijet ennan a-raok.
Larét en deus ur c'hoarier e fin an abadenn : " Kabil
on, komz a ran div yezh, evel ul lodenn ac'hanoc'h.
Evit ar re a gomz div yezh er sal, n'en em zigarezit
ket da vezan divyezhek.Divyezhek oc'h, hag ur
binvidigezh eo".

Ne'm boa morse gwelet an traou-se er mod-se.

A-viskoazh ez eus bet lavaret din kentoc'h ne
servije da netra komz ur yezh all, dreist-holl ur
yezh vihan, minorel evel ar brezhoneg. Mignoned
ha tud anavezet ganin ne gomprenont ket perak e
tispign tud Diwan kement a amzer hag arc'hant evit
ur yezh kozh-Noe komzet gant den dedennus ebet,
hervezo. Ne ouien ket petra respont e gwirionez.

Ar c'homedian, Farid e anv, en deus graet din
kompren int fier-ruz gant kement-se, hag

kendelc'her a rin da brederiafi war an tu-mai, a-dra-
Sur.

Goude an abadenn omp chomet'pad pell da
gaozeal gant ar c'hoarierien hag an dud a oa aze.

Mennozhiou ha goulennou a zeue ingal, evel
pa vefe an abadenn-se un digarez evit mont
pelloc'h, un alc'hwez evit digerifi traou splann a oa
dirak hor fri ha na welemp ket koulskoude.

Paotred ha merc'hed, a bep seurt oad, ne
baouezent ket da eskemm, da c'hoarzhin... Pedet ez
eus bet tud hag a oa o stranifi dirak ar sal da zont.

Desachet e oant dreist-holl gant ar boued a oa
eno war a seblant, met deuet int, n'eo ket fall dija.
BeZ'e oa ur paotr bras a anavezen dija.

Alies em boa bet gwelet anezhafi o tremen
dirak ma frenestr gant ur seurt c'hwil-tan kozh.

Deuet eo d'hor c'haout, dedennet ma oa da
glevet an eskemm etre ar c'hoarierien hag ar
strollad liseidi.

Iskisat tra, ouzhin an hini eo en deus komzet :

- Ha neuze, gwelet’peus ar pezh-c'hoari ?

- Ya, ha kavet ‘m eus anezhaf dispar. Betek-
henn e kaven hir ma amzer o welout pezhiou-
c'hoari. Met hiziv e oa dreist ! Ha te, gwelet peus
anezhaf ?

- Ne ‘m eus ket, met anavezout a ran Farid
abaoe pell.

- Gouzout a rez e vo aozet ur gouel en dibenn-
sizhun a zeu evit lavarout kenavo dezhaii ?

- Ya, met n'ouzon ket hag-en c'hellin dont. Ro
din da niverenn hezoug ma’peus c'hoant, kas a rin
dit un SMS.

- OK, ken digwener neuze.

Nag a draou hiziv... Re vrav... Diaes e vo din
kousket : tud nevez leun va fenn, ar gejadenn gant
Farid, gant ar paotr yaouank "n'ouzon-ket-e-anv "
en deus roet din e niverenn bellgomz, tud pinvidik
o spered hag o c'hoantou... Ha se an hini eo,
kavout brav ar vuhez ? Un devezh mat eo bet
neuze.

Perak ne vez ket al liseidi evel-se bemdez ?

D'an 13 a viz Meurzh

Ur gentel ispisial hon eus bet hiziv. N'ouzon
ket perak, met trubuilhet’oan, un tammig evel pa oa
Farid o komz ganeomp an deiz all.

Un dresadenn’oa ouzh an daolenn, ur c'helc'h
bihan da gentafi, ha war ar c'helc'h treset he deus
ouzhpennet ar gelennerez ur seurt silzigenn hir...

- Petra eo, d'ho soij ?

- Klaskit mat, n'eo ket diaes

- Ur Vigoudenn ?

- Ya, ha perak eo ken aes anavezout an arouez-
se ?

- Aes da dresan, un tamm drol ivez, evit farsal
€o...

- Benn ar fin, eo evel Mamm Goudig...
- Ya, ha Mamm Goudig, merzet’peus un dra
bennag ?

- Farsus eo !

- Ha farsus eo gwelout ur plac'h diveg (evel
Becassine) ha dall, netra nemet ur fri ouzh he
dremm ? Ha farsus eo gwelout ur vaouez gant
bronnou tevoc'h eget he fenn ? Ha farsus eo an dra-
se, ur vaouez ha n'he deus nemet ur sofij : distreifl
d'ar gér gant ar gwaz mezv dall e-barzh ar
garrigell ?

- Parano oc'h, itron Kalan !

- Da bep hini da gavout e hent, deoc'h-c'hwi da
brederiafl. Ma kavit eo se arouez Breizh, ur vaouez
tev gant ur c'hoef ha na vez ket mui gwisket gant
tost den ebet ken, hag a zo mut ha dall, eo fall ar
stal ganeoc'h, gott a rit ?

Ha kroget en-dro gant ar gentel, priziaf ar
pezh-c'hoari, prientiil an displegadenn. Ma spered a
oa o nijal diganin betek broiou all e-pad ar prantad,
war-zu poblou a zouj ouzh ar re gozh e-lec'h ober
goap outo.

Becassine, Mamm Goudig, merc'hed ar vro, ha
me, ne chomfe din nemet ur fri ?

D'an 18 a viz Meurzh

Resevet em eus meur a SMS digantan. Paotr ar
vobiletenn. Chabi eo e anv. 18 vloaz eo. Ne'n doa
ket gellet dont d'an nozvezh da lavarout kenavo da
Farid hag e strollad, met roet en doa din un emgav
en un davarn a-benn un deiz all. Pa sofijan em eus
roet dezhaii ma niverenn bellgomz hep e anavezout.
Ne’vefe ket laouen Mammig ma ouife !

Iskis eo an SMSou, rak dirazon e seblante
lentik un tamm, hag aze tamm ebet.

Emgav d'ar sadorn er "Café des Sports".
Komzet hon eus diwar-benn an abadenn, eus ar fed
kaout ur yezh all er gér. Kaoz a zo bet eus ma
familh : Mamm-gozh Nena, he zaol-mouezh
rusianek, ha Mamm-gozh Meni, hag a oa
brezhonegerez a-vihanik, met n'he deus morse
desket he yezh-vamm d'he merc'h.

Kabileg eo yezh kentai tad Chabi, ha
koulskoude e oa brezhoneg ar geriou kentafi desket
gantafi goude erruout e Bro-Fraiis. Desket’n doa
war ar chanteriou pa oa yaouank, gant mafisonerien
ar vro. Met ne'n deus ket tad Chabi komzet kabileg
dezhaii, evel ma zad-kozh, disofijet, kollet ar yezh
ganto.

Sofjal a ra da Chabi eo ur chafis gouzout ur
yezh vihan, met a-du eo bet ganin p'am eus larét e
oa sot en em santout speredekoc'h hag krefivoc'h
eget ar re all peogwir e komzemp div yezh. Dav eo
bezai fier, met ket disprizus.

Lavaret hon eus ivez e oa diaes d'ar re
unyezhek komz un eil yezh. Hag eo trist ha sot-
pout laoskel ur yezh a-gostez dre m'eo bet choazet
gant ur gouarnamant pe gant ar c'hiz da skouer.
Lavaret em boa dezhafi e oan sot-nailh gant an
arabeg a oan kroget da zeskin er bloaz-man. Chabi
a zo e bak pro keginer hag evitafi on un tammig un
"intello" (n'eo ket dispar, met gwashoc'h a zo !).

Poket'n deus din, ha "kenavo, trugarez !".
Gwelet e vo !

Koantik oa mousc'hoarzh Chabi. Hag en em
welout a raimp en-dro ?

D'an 19 a viz Meurzh

An nevez-amzer o tostaat. Ne ran foutre kaer
eus an natur, ha koulskoude e oan bet kalz o
pourmen pa oan yaouank. Betek re marteze ?

Tud a zo bet o tibunifi barzhonegou el lise.

Drol e o0a, ar baotred dirollet da c'hoarzhin e
penn kentafi ha da c'houde, dedennet, souezhet o
selaou an doare slam a vez hiziv. Testennou krefiv,
war ar vuhez a-vremaf. Ouzhpenn evit reifi
skeudennou brav pe c'hoari gant ar geriou eo graet
ar varzhoniezh.

Barzhonegou karantez ha stourm a oa bet ivez.
Hag aze e oa didrouz-kaer ar sal vras. Pep hini a oa
o selaou. Klasket em eus war Internet "lizhiri an
heol ", ha kavet em eus’oa tennet eus ur ganaouenn,
" Gwerz marv Jorj Jackson ". N'eo ket gwall nevez,
met klotafi’ra c'hoazh gant darvoudou a-vremai.

Skrivet gant da zouarn
Lizhiri an heol
Merket gant ar skorn
Skridou ar barner

Freget ar garantez
Strafuilhet an nenv
Karrigel an Ankou
Zo'tont en dro.
Bernez Tangi

D'an 21 a viz Meurzh

*CPE* : an dispac'h el lise !!!

Kroget eo an harz-labour en ur bern skoliou.
Evit poent, n'eus den ebet a chefich e voaziou
aman ; dedennusoc'h eo ar c'henteliou zoken. Er
mintin-mafi, gant ar gentel SVD eo bet lakaet ar
gaoz war ar "sidaction", ha me'lar deoc'h,
goulennou droch a zo bet savet. Tout an dud a gred
gouzout pep tra, bezaf kelaouet mat, n'eo ket
gwir !!!!

- Aotrou Lopez, kemer ar bilulenn a zo mat
evit en em warezii diouzh ar SIDA ?

- Tamm ebet ! Diwallit, n'eus nemet ar stevell a
c'hell gwarezifi merc'hed ha paotred diouzh ar
SIDA.

- Aotrou, a-wechou e c'hell ar pochon plijadur
tarzhafi. N'eo ket gwir ?

- Geo, ha neuze penaos ober ?
- Kemer re solutoc'h !!!

Ha tout an dud dirollet da c'hoarzhin. Se’zo

fin’vat ! Souezhet'oan bet gant kement a
c'hoarzhadennou. Penaos c'hoarzhin diwar kement-
se ? Ur sapre klefived daonet ! Pebezh chaiis o doa
an dud pa ne oa ket eus an droug spontus-se. Ken
diaes eo dija kejani ouzh ur paotr, kaout fiziafis
ennafi, ha re alies siwazh eo "ret" d'ar plac'h c'hoari
koukou gant ar baotred evit bezafi "bras".Mezv
dall, " défoncé "-'vel'vez lavaret e galleg flour- ha
pep tra a c'hell c'hoarvezout.Pa ne vezer ket mezv
dall, zoken. Ha n'ho peus ket goulennet netra, na
klasket.

Kendalc'het eo bet ar c'helenner da gelaouifi
ac'’hanomp. Kontet en deus un istor skrijus. Goude
darempredou seksel (ar wech kentafi e oa dezhan
karout ur plac'h kement), en deus ur paotr 16 vloaz
tapet ar SIDA, ha marvet eo 6 miz goude, tri
bloaz'zo. Karantez ha marv, c'hoari etre ar vuhez
hag ar c'hlefived, . Brrr. Pa sofijan e c'hell
c'hoarvezout gant forzh piv. Hag ouzhpenn n'eo ket
sur an test VIH graet war an abred, ret eo ober
meur a hini e-pad 3 miz evit bezafi sur da-vat.

Kaout fiziafis en unan bennak.

Va istoriou karantez n'int morse bet frouezhus,
daoust da Chabi plijout din ken ken (met n'eus ket
afer stevellou evit poent... ). Laoskel a ran an
amzer da vont e-biou, kement aon em eus da gaout
kerse da c'houde. Sot e kav din bezafi, met kement
a draou a vez en despet d'hor c'hoant... ... "Gortoz
pell, gortoz gwell" !!

Adsonjal a ran en ur barzhoneg bet lennet ouzh
ur voger :

Arc'hant a zeu,

arc'hant a za

Ma c'harantez morse ne gemma.

D'an 20 a viz Meurzh

Kroget eo an harz-labour da-vat, emvodou
meur gant ar liseidi, ar re eilvet a zo e penn ar jeu
(bachelouriezh ebet e fin ar bloaz), kinniget em eus
sikour un tamm (kemer a ran intrudu bremaii :
nevez eo, neketa ?). Neuze em eus prientet
skritellou, traktou, pellgomzet d'al liseou all, graet
ar pezh a oa d'ober gant ar skipailh tud, gant lod all
eus ma c'hamaladed. Kejet hon eus ouzh
krennarded liseou all. Chabi ne c'helle ket dont, ken
sammet e oa gant stajou micher. Ne ‘m eus mouezh
ebet ken, ken krefiv’m eus huchet’pad ar
vanifestadeg.

KIK : ECHU, PIK ! Kevrad Implij Kenta,
troidigezh " CPE " e brezhoneg.

Ha prest e vefemp da asantifi da forzh petra ?

Prest da lonkaf forzh peseurt diotachou ? Drol
e oa din, ma-unan ken alies, ober emvodou,
manifestadegou, bevan a-stroll.’Benn ar fin eo kalz
plijusoc'h eget mont da selaou kenteliou, hanter
gousket.

Aet on gant tri lisead all da welout ar rener, hag
a glaske kompren ar pezh a c'hoarveze. Ret e oa
dezhafi pellgomz d'ar Prefeti evit reifi an niver a
vanifesterien bep mintin ha bep abardaez. Farsus e
oa gwelout e oamp, ni, liseidi yaouank o vanifestifi
un tammig e pep lec'h e bro-C'hall, hag ar pennou
bras, kuzhet en o bureviou, o kontaii an
dispac'herien.

Arguzennif, klask kompren ar c'heleier, lenn
kalz muioc'h ar c'hazetennou a ran bremari, ni‘vo
trec'h, me'lar deoc'h !!!

Ha setu ar pezh a oa skrivet, war skritell ur
plac'h o vanifestid :

E bro Alamagn, ar re gentan bet tapet gant an
nazied e voe ar gomunisted, ne zifennis ket anezho

peogwir ne oan ket komunist. Da c'houde e voe

Poupenn

tapet ar Yuzevien, met ne zifennis ket anezho
peogwir ne oan ket yuzev, ha war-lerc'h tro ar
sindikalourien, met ne zifennis ket anezho
kennebeut, peogwir ne oan ket sindikalour. Deuet
int da gerc'hat ac'hanon... Met a-benn neuze ne oa
den ebet ken evit difenn den.

Inge Auerbacher

D'ar 4 a viz Ebrel

Renket ar skritellou, skuizh ha laouen diouzh
un tu, dipitet diouzh un tu all. Ret e vo distrein d'ar
vuhez "a-raok", heuliafi kenteliou, selaou, prientifi :
echu pep tra, trec'h, met trist gant ar fed echuifi ar
stourm, pep hini da zistreifi, da adkemer hag
adtapout ar prantadou c'hwitet.

Aet eo Chabi d'ober ur staj micher e bro-Skos.

Ma-unan emaon, adarre. Met goude trubuilhou
ar manifestadegou em eus mignoned nevez hag a
welan en oaled al lise, ha d'ar merc'her goude
merenn e kreiz-kér. Ur banne e "ti Jojo", hag e
kendalc'homp da brederiafi, da c'hoarzhin. Marteze
n'omp ket bet trec'h penn-da-benn, met un dra’zo
na c'hello nag ur prezidant, nag ur c'hentafi ministr
tennafi diganeomp : ar youl da gemer perzh er
vuhez foran.

Gouest omp bet da lakaat ar gouarnamant da
blegaii, n'en disofyjit ket, pennou bras !

D'ar 6 a viz Ebrel

Distroet on d'ar gér evit an dibenn-sizhun.
Distro war ur blanedenn all.

Evel pa vije ar bed o treifi hep tremen dre ti ma
zud. Ar re vihan o vevai dirak o skrammou tele pe
urzhiateriou, Mammig pe ma mamm-gaer a-drefiv
ar gastelodenn o fardafi boued, o torchaii, o skubafi,
o naetaat, o walc'hifl an dilhad hag o labourat
bemdez.

Dilabour eo ma zad abaoe ur miz, n'eo ket
ankeniet. Me'zle bezai chaletoc'h egetan zoken !

Kavet e vo ul labour all gantai a-raok pell, hag
amzer en do evit kas raktresou all da benn.

Fiziafis am eus ennail, neuze.

Un dra all a zo ba'ma fenn : benn dilun e yin
kuit da vro-Euskadi gant al lise. O chom e vin e
familh Lusia, kenskrivagnerez e kastilhaneg. Ret e
vo din prientifi dilhad, profou, kavout peadra da
lakaat em sac'h. N'em eus ket kalz amzer da zuan
paper neuze !

D'an 10 a viz Ebrel

Setu me distroet eus bro-Euskadi. Plijet-bras
on bet. Ne skrivin ket holl ma zroiou-kaer e ken
kaz e kavfe Mammig ar levrig-mafi, met gallout a
ran laret un dra : birvilh a vez er straedou, buhez e-
touez ar vignoned. Ne vez morse amzer a-walc'h
ganto da vevan " da-vat ".

Eno em eus komprenet da-vat petra’ra ur gwir
vreizhadez ac'hanon, ha pegen fier on pa'z on
dishefivel (erfin, ne oa ket an holl ali ganin... lod a
lare e oa kalz gwelloc'h o giziou evit hon re).
Komprenet em eus ne c'hell un eskemm bezafi
nemet etre div bobl, hag e oa pinvidikaus-kenan
burutellaf. Pa'm boa gwelet e implijont bemdez
yezh o bro (an euskareg !) e klasken gouzout perak
ne gomzemp ket-ni yezh hon bro. Perak e vefe atav
" plouked " ar re a vev e Breizh pe Korsika... Perak
e vez graet atav goap outo : bruderezh an tele gant
Tipiak, pe bigoudenned o senifl biniou-kozh war ar
c'hartennou post... ?

Klasket em eus komz diwar-benn se gant ma
mignoned, met laret o deus din e oa amzer gollet
sofijal e seurt traou. Met n'on ket ken sur-se. Ne
ouzon ket petra sofijal.

Ne c'hellin ket disofijal ar veaj-se, ken
frouezhus ha dudius eo bet. Ar gelennerien zoken a
70 bet seblantet din bezai tud "wir".

Ur poent negativel, memestra : dislonkadenn
Mari, disadorn da noz, e-kichen ar voest-noz eno,
ha me o frealzifl anezhi un tamm, pa oa he
c'henskriverez o huchal warni o lavarout dezhi " No
tienes que beber ! Mis padres van a
matarme !"("'Peus ket da evan ! Ma zud’zo vont da
lazhafi ac'hanon !") Hag Hugo hag ar re all dirollet
da c'hoarzhin, ur wech ouzhpenn...

D'an 30 a viz Ebrel

Vakansou sioulik, klasket em eus labourat un
tamm, ken fall e oa ma disoc'hou skol... A-wechou,
"pad ar pred, ne vezan ket mui gant ar re’zo tro-dro
din. Klevet a ran met ne selaouan ket, adarre.
C'hoari a ran gant ar re vihan, hag adkavout a ran
ma mignoned nevez war Internet.

Lennet em eus kalzik levriou diwar-benn ar
merc'hed er bed, istor Breizh, romantou evit ar
yaouankiz, al levr diwezhai a gomze eus merc'hed
henvelreizh. Kontet brav, met ne’m eus ket gallet
kousket war-lerc'h... Re a sofijou a rede em fenn.

Ha perak e vefe ken diaes bevafi en un doare
dishefivel diouzh ar re all ?

D'an 19 a viz Mae

Setu adkroget al lise, adkroget gant "ar vuhez
sokial", adkroget gant an trubuilhou zoken (met
paouezet e vefent bet un devezh bennak ?). Met
daoust d'an Aotrou Mangin, ar penngasour, hag e
farsadennou nul, daoust d'ar boued divlaz ha da bep
tra, emafi an amzer o wellaat ha kement-se a bljj
din.

Krog omp da labourat en un doare siriusoc'h er
c'hlub c'hoariva, kavet an destenn, desket ar poziou,
n'ouzon ket hag-efi e vimp prest, met n'em bije ket
kredet e oa ken plijus labourat a-stroll.

D'an 30 a viz Mae

Merzet em eus e vezan alies o klemm el levrig-
maf. Marteze on un tamm sot ouzh en ober, rak
n'eo ket ken dipitus-se ar vuhez amafi. An heol a zo
o tommaf tamm-ha-tamm, emaifi an hafiv o tostaat,
ha santout a ran, em beg, blaz ar skornennou sitrofis
a zebrin aze'et en traezh tomm... Erfin.

Lavaret’z eus bet gant ar c'huzul-klas em boa
ul "live etre" evit mont d'ar c'hentafi klas. Laouen
on bet o klevet kement-se, rak ar bloavezh-pad em
eus bet klevet ar gelennerien o klemm diwar ma
fenn, o lavarout "met fifiv da revr un tamm !"(ne
oant ket ken diseven memestra... erfin, a
wechou... !) ha traou jentil ha flour a seurt-se.

Gwir eo em eus graet strivou en trede
trimiziad-mafi. Ha paouezet on da dresafi war an
taoliou-klas (klevet em eus e oa poanius evit
merc'hed ar c'hempenn tenna an tresadennou, ha
ne'm eus ket c'hoant reifl labour ouzhpenn dezho) !

Pleustrifi a ran gant ma strollad marmouzien
eus ar c'hlub c'hoariva... Nag ur blijadur kaout ur
pal ha kaout plijadur a-stroll evit e dizhout. Ar pal :
un abadenn hag a vesko c'hoariva, barzhoniezh,
sonerezhiou hengounel ha rap. Roet eo bet din ar
perzh "leurennerez". N'on ket displijet gant an dra-
se. Alies e teuan du-man skuizh-marv, met laouen
(Mammig a zo un tamm trubuilhet gant kement-se,
met gant petra n'eo ket trubuilhet... ).

Santet e vez eo fin ar bloavezh-skol. An holl zo
krog da baouez gant al labour-skol, ha pep hini a ra
e sofj evit ar bloaz a zeu. Me n'ouzon ket petra
ober. Ne blij din nag L, nag ES, nag S. Mammig a
lar on re luziet, hag eo ret din mont war-zu an
dafiveziou a blijo din ar muiafi... met n'ouzon ket
zoken petra a blij din a-wechou !

Ne'm eus ket c'hoant komz eus ar skol,
gwelet’vo a-walc'h penaos'troio an traou. Lusket eo
va devezhiou gant emgaviou mignoned gwelet
goude ar skol evit komz, lenn, skrivaf, aozafi an
abadennig... Ha dreist-holl gant gerigou Chabi war

va hezoug a lak ma c'halon da dalmifi kalz buanoc'h
eget diouzh boaz.

D'ar laf a viz Even

Mont a ran da Lille da welout Mouna, evit an
dibenn sizhun !

Asantet he deus Mammig. Anavezout a ra mat
tud Mouna ha gouzout a ra eo-hi ur plac'h yaouank
sioul ha dedennet gant ar studiou (spi’zo gant
Mammig e teufe da vezan ur skouer evidon).

Pa sofijan he deus dilojet 5 bloaz’zo ha n'em
eus ket bet adwelet anezhi abaoe ! Kontet ‘z eus bet
din gant Mammig hor boa graet hor c'hammedou
kentaii, asambles, pa oamp o chom er memes
savadur.

Un tammig iskis e vo sur a-walc'h. Met mont
pell ac'hann hag adwelet he daoulagad c'hlas a ro
c'hoant din mont memestra !

D'ar 15 a viz Even

Skuizh hag elirus, ’benn ar fin. Dispar eo bet
gant Mouna. N'eo ket ken fur-se ! O pellaat emaon
diouzh ma familh. Beajou, kejadennou. Er penn
kental ne oa stur ebet ouzh ma bag, he leuskel a
raen da heuilhaii red an dour, met komprenet’m eus
tamm-ha-tamm e c'hellen kemer ar stur evit chefich
hent ma buhez.

Chabi a zo bepred en ma spered, daoust d'ar
c'hilometrou ha d'an nebeud arc'hant da brenafi
kredit evit e hezoug... .

Dec'h en doa pellgomzet din e-kreiz an noz.

Hanter gousket e oan. Laret en doa din ne zeue
ket a-benn da gousket, ken dalc'het ma oa e spered
ganin. Lakaet en deus ac'hanon da c'hoarzhin gant
n'ouzon ket mui peseurt farsadenn droch, hag a-
raok advarc'hafi ar pellgomzer en deus laret dousik
"da garout a ran"... A-benn ar fin eo me ne'm eus
ket gallet kousket e-pad peurrest an noz !

N'eo ket an hini kentafi a lar an dra-se din, met
er mod-se, geo. N'eo ket disi, nann, ha dishefivel-tre
omp an eil diouzh egile, met ne c'hellan ket ijinad
ma buhez heptai ken.

Iskis eo skrivail kement-se... met gwir eo, a
gred din !

D'an 30 a viz Even
Pegen dishefivel eo an aergelc'h bremafi !
Gouel fin ar bloavezh skol a zo bet brav-eston :

c'hoariva, sonerezh, sketchou farsus, boued...
Direbech.

Poupenn

Ha koulskoude e oan ankeniet-bras, bet € oa ur
bern tud o vakansifi, distroet e oant evit pleustrifi
just un devezh a-raok. Dirak ur sal leun-chouk en
deus lakaet Youenn an dud da adlavarout ur frazenn
na'm boa ket komprenet diouzhtu :

Koll e yezh zo koll e vro
koll e vro koll e anv
koll e anv koll e vrud
takenn dour e mor an dud.
Yann Ber Piriou

Chabi'oa deuet da welout an abadenn. Em
c'hichen e oa. Dirollet e oa ar sal, ha Youenn a
seblante bezan fuloret, diskennet e oa e-touez an
dud, en ur langajat ar "skolidi fall", ha'benn nebeut
e oa 150 lisead o adlavarout goustad, diouzh an
doare dibabet gant ar "mestr-skol". Goude e oa bet
tro ar c'hleub c'hoariva, aet e oan e-kichen al
leurenn evit kalonekaat an aktourien o doa dibabet
c'hoari ur pennad tennet eus Antigone.

Fromus e oa, n'o doa disofijet tra, ha didrouz ar
sal a ziskoueze splann ne oa ket ur c'hozh pezh-
c'hoari brein, met un dra a zegouezhe gant an holl
vareou istor : karantez, marv, kudennou familh...

Pedet on bet da vont war al leurenn gant an
aktourien ha bourrus e oa !

Ar strollad rap a oa bet da c'houde gant
komzou krenv, diwar ar feulster, ar brezel, an dud
laosket a-gostez. Piv en deus lavaret ne oa dedennet
ar grennarded a-vremaf nemet gant o c’hudennou-
int ?

Stourmou er bed, etre poblou

Etre familhou, etre gouarnamantou

Dic'halloud dirak ar feulster

An holl a bed evit na vefe ket mui,

Met n'eo ket vit se vez graet !

Dec'h, hiziv, met petra vo warc'hoazh,

gant kement a dud kollet

he deus kollet ar vuhez he blaz

Savaduriou, touriou, tiez distrujet
Tud digablus lazhet

Bugale livet o dremm gant an aon

Familhou dispartiet

ne'n em gavint nemet en anaon

Un nebeud tud a ziviz war planedenn
miliadou a re all.

'‘Bout krefivoc'h-krenvari,

gounit pinvidigeziou, douarou,

vez alies ar pal met diwar-goust pet buhez ?

An dud distrujet, kasoni enno,

enno leun a zaerou.

Piv en deus kroget gant ar bec'h,

gant ar goulennou dister, trawalc'h !

Penaos bevarii en armoni goude kement-se,

sed aze an dalc'h.

Tomm-tre e oa e-barzh ar sal. Hag evit echuid,
ur boum-noz. Laouen e oan o tiskouez startijenn al
liseidi da Chabi, plijet.

Chomet e oamp da gaozeal asambles e-pad
pell, en ur sellout ouzh ar stered...

D'al lun 12 a viz Gouere

Deuet on er-maez eus ma foupenn, n'ouzon ket
c'hoazh peseurt balafenn e vin. Nijal a rin tramor,
evit kejafi ouzh tud broiou all, c'hoarzhin gant
bugale ar bed, laoskel ma c'hroc'hen european
pinvidik ha disoursi war ma lerc'h. Mont a rin war-
raok, gant ma sekred din-me, ha ret e vo mirout
anezhan, met bremai evel ur bluenn, ur
goumoulenn kaset gant an avel dous, n'emaon ket
mui ma-unan war ar voull douar. Ya, Bernez, a-
du'maon ganit, n'on ket un den e-unan, met
gwalenn ur chadenn, aour ar mor, bleunienn...

Bet on bet krao an nadoz etre bizied ar gemenerez
ken koant, he divhar kroaziet war gern an oaled .
Bet on bet an hini krenv etre bizied krenus ar
mansoner ur wech lakaet ar boked
Bet on bet bleunienn, tufet z'eus bet warnon,
troc'het on bet gant ar gasoni
Bet on bet aour ar mor, lod zo marvet o klask
tostaat ouzhin
Bet on bet peul etre noz ha deiz.

Bernez Tangi

